
Ro-radh

Tha e na run aig Puirt-adhair na Gaidhealtachd is nan Eilean
Earranta (HIAL) a bhith ag obair le ar com-pairtichean agus
luchd-uidh gus taic a chumail ris an rol shoiseo-eaconamach
dheatamach aig seirbheisean adhair ann an Alba le bhith a’
cumail suas agus a' leasachadh nam port-adhair againn agus
nan seirbheis riatanach agus ceanglaichean a bheir iad
seachad.

'S e am misean a th’ againn a bhith a’ déanamh cinnteach gu
bheil ceanglaichean adhair ann agus a bhith a' cumail taic ri
seirbheisean deatamach do na coimhearsnachdan a bhios
sinn a' frithealadh tro lionra de phuirt-adhair sabhailte is
seasmhach.

Tha a’ Ghaidhlig agus a cultar nam pairt chudromach de
choimhearsnachdan, dualchas agus féin-aithne na h-Alba.
Cumaidh sinn oirnn a’ cluich ar pairt ann a bhith a’ cumail taic
ri cleachdadh na Gaidhlig taobh a-staigh HIAL agus a’ togail
iomhaigh na Gaidhlig do luchd-siubhail a bhios a’ siubhal air
feadh ar lionraidh.

Mar a chithear ann an Suirbhidh Beachdan Soisealta na
h-Alba ann an 2021, tha e nas coltaiche gum bi beachdan
fabharach mun chanan aig an fheadhainn a chino a
chluinneas Gaidhlig. Shiubhail faisg air 1.5 millean luchd-
siubhail tro na puirt-adhair againn eadar an Giblean 2025
agus am Mart 2026 agus tha ochd de na puirt-adhair againn
suidhichte ann an coimhearsnachdan far a bheil irean nas
airde na a' chuibhseachd de sgilean Gaidhlig aig muinntir an
aite. Tha seo a' ciallachadh gu bheil HIAL ann an
suidheachadh laidir gus cudromachd na Gaidhlig a
bhrosnachadh do luchd-amais nach beag.

Tha an treas tionndadh seo den Phlana Gaidhlig againn
a' mineachadh mar a tha sinn an duil an t-amas seo a

Port-adhair Bheinn na Faoghla

choileanadh, a réir miannan agus amasan Plana Naiseanta
na Gaidhlig, Achd na Gaidhlig (Alba) 2005 agus Achd nan
Canan Albannach 2025.

Tha sinn moiteil as na choilean sinn agus air an adhartas
arinn sinn tron darna eagran den phlana againn. Tha an
suidheachadh eaconamach aig an am seo air toirt oirnn

na h-amasan agus cinn-uidhe ro-innleachdail ath-sgrudadh
agus an ath-chothromachadh mar bhuidhinn, agus tha an
obair seo air a mhineachadh nar Plana Ro-innleachdail
Uraichte 2023-2028, a chaidh fhoillseachadh san
Dubhlachd 2024.

Mar thoradh air na cuideaman leantainneach seo a tha

mu choinneimh na roinne poblaich, comhla ri fios-air-ais
bho ar co-obraichean aig HIAL, feumaidh sinn ar n-obair

a chuimseachadh air na h-aiteachan agus na proiseactan
far am faod sinn a’ bhuaidh as motha a thoirt seachad thairis
air a' choig bliadhna a tha romhainn.

Tha sinn a' coimhead air adhart ri bhith a’ cumail oirnn

a' comharrachadh cho cudromach 's a tha a' Ghaidhlig agus
a cultar agus ri bhith a’ cluich ar pairt ann a bhith a’ deanamh
cinnteach gum bi i seasmhach san am ri teachd.

Paul Kelsall
Ard-oifigear, HIAL

Facal-toisich

Failte gu Plana Gaidhlig Puirt-adhair na Gaidhealtachd is nan Eilean Earranta

airson 2026-2031

Tha am plana seo a’ mineachadh nan gniomhan a
chuidicheas sinn gus na h-amasan ann am Plana
Naiseanta na Gaidhlig 2023-2028 a libhrigeadh;
leudachadh a ghabhas tomhas san aireimh dhaoine a
tha a’ bruidhinn, ag ionnsachadh, a' cleachdadh agus
a' toirt taic dhan Ghaidhlig. Tha e a’ mineachadh mar
a chleachdas sinn a’ Ghaidhlig nar n-obair laitheil, mar
a bhrosnaicheas sinn a' Ghaidhlig, agus mar a bheir
sinn taic dhan luchd-obrach againn gus a' Ghaidhlig
ionnsachadh agus a chleachdadh, air a dhealbhadh
leis na h-amasan ro-innleachdail againn mar a chaidh
aontachadh le Bord na Gaidhlig.

Mu ar deidhinn

Tha HIAL nan luchd-seilbh agus luchd-ruith

aig aon phort-adhair deug: Barraigh, Beinn na
Faoghla, Ceann Loch Chille Chiarain, Dun Dg, ile,
Inbhir Nis, Kirkwall, Steé6rnabhagh, Sumburgh,
Tiriodh agus Inbhir Uige Taigh lain Ghrot.

Bidh sinn a’ fastadh corr is 650 neach aig na
puirt-adhair agus aig a’ Phriomh Oifis againn
ann an Inbhir Nis.

'S e Buidheann Phoblach Neo-roinneil a th’ ann an
HIAL, agus tha e fo shealbh iomlan Ministearan na
h-Alba, agus chaidh a steidheachadh an toiseach
ann an 1986. Bidh HIAL a’ faighinn thabhartasan bho
Riaghaltas na h-Alba a reir earrainn 34 de dh’Achd
na h-ltealanachd Siobhalta 1982 agus a’ faighinn taic
bho Chomhdhail Alba — Buidheann-stitiridh ltealain,
Mhuireil, Bathair is Chanalan.

'S e adhbhar HIAL lionra sabhailte is seasmhach

de phuirt-adhair roinneil a ruith gus ceanglaichean
adhair a chomasachadh, agus gus taic a chumail

ri seirbheisean deatamach do na coimhearsnachdan
atha e a’ frithealadh.

Tha na priomh ghniomhan againn a’ gabhail
a-steach:

= A’ ruith phuirt-adhair a bhios a’ leantainn inbhean
riaghlaidh agus a’ cumail taic ri ceangailteachd
comhdhail deatamach

= A’ cumail suas agus a' leasachadh bun-structar
agus seirbheisean puirt-adhair

= Ag obair le companaidhean-adhair is luchd-uidh
eile gus a bhith a’ cumail suas agus a’ leasachadh
seirbheisean adhair sgeidealaichte, air siartair,
agus bathair

= A’ curris an teachd a-steach choimeirsealta againn
gus am bi an gniomhachas nas ath-leumaiche.

Chaidh am Plana Gaidhlig seo ullachadh taobh a-staigh
fréam Achd na Gaidhlig (Alba) 2005, agus Achd nan Canan
Albannach 2025 agus le mothachadh air Plana Naiseanta na
Gaidhlig 2023-2028 is air an Stitireadh air Deasachadh
Phlanaichean Gaidhlig a chaidh fhoillseachadh ann an 2024.

Seo an treas plana Gaidhlig againn agus togaidh e air an
adhartas a rinn sinn gu ruige seo. Chaidh coileanaidhean
mora a dhéanamh bho chaidh a’ chiad Phlana Gaidhlig againn
fhoillseachadh, le da phriomh raon focais: cleachdadh na
Gaidhlig abhaisteachadh anns na conaltraidhean againn leis a’'
phoball agus mothachadh a mheudachadh air cho cudromach
's a tha a' Ghaidhlig agus air gealltanasan a' Phlana Ghaidhlig
againn taobh a-staigh na buidhne. Tha cleachdadh laithreach
airson gach fear de na gealltanasan corporra againn air a
mhineachadh sa phlana gniomh a leanas.

www.hial.co.uk



Priomh chuisean eile

Taobh a-muigh a' ghealltanais a thaobh suaicheantas HIAL
da-chananach agus eadar-theangachadh Gaidhlig air priomh
sgriobhainnean corporra agus duilleagan air an laraich-lin,
thoir an aire gu bheil puirt-adhair Kirkwall agus Sumburgh air
an saoradh bhon phlana, mar thoradh air nadar cultarail agus
cananach sonraichte nan aiteachan sin.

Bu choir toirt fa-near gu bheil na puirt-adhair againn

nan dachaigh do raon farsaing de ghniomhachasan

agus bhuidhnean, gu bheil uallach air gach aon dhiubh airson
diofar thaobhan de sheirbheisean a bheir buaidh

air luchd-cleachdaidh. Chan eil smachd aig HIAL air

cuid de na gniomhan.

Airson a bhith soilleir, tha HIAL an urra ri bhith a’
sgrionadh luchd-siubhail agus na bagaichean laimhe aca,
tha companaidhean-adhair agus na h-éidseantan aca a’
cur a-mach teachdaireachdan mu na seirbheisean adhair,
agus tha smachd air ceadan-siubhail an urra ri Buidheann
Criochan na RA. Libhrigidh HIAL na geallaidhean a tha
air am mineachadh sa phlana seo taobh a-staigh nan
raointean-obrach agus raon-ughdarrais aige.

Tha e cudromach toirt fa-near gur e a’ Bheurla an canan ris a
bheilear air gabhail mar chananan cruinneil gniomhachas nan
seirbheisean adhair. Mar sin, feumaidh ard-ire de Bheurla a
bhith aig Rianadair Trafaig Adhair agus chan urrainn dhaibh
conaltradh a dhéanamh le pileatan ann an Gaidhlig ann an
suidheachadh proifeiseanta, fiu 's ma tha an dithis aca cho
fileanta ri fileanta sa chanan.

A' Ghaidhlig taobh a-staigh sgire HIAL

Fhuair Cunntas-sluaigh na h-Alba airson 2022 a-mach gu
bheil sgilean sa Ghaidhlig aig 2.5% de dhaoine aois 3 agus
nas sine. Gu naiseanta, chaidh a chlaradh gun robh 70,000
daoine le comas Gaidhlig a bhruidhinn agus 130,000 daoine
le measgachadh de sgilean sa chanan. Seo ardachadh bho
2011 nuair a bha sgilean Gaidhlig aig 1.7%, a’ sealltainn gu
bheil e coltach gu bheil treand de dh'ardachadh agus iarrtas
a bharrachd airson Gaidhlig.

Tha puirt-adhair HIAL suidhichte ann an sia

ughdarrasan ionadail: Earra-Ghaidheal is Bod, Baile

Dhun Dé, Comhairle na Gaidhealtachd, Na h-Eileanan Siar,
Arcaibh agus Sealtainn. Tha am Planaichean Gaidhlig theéin
aig ceithir de na h-ughdarrasan ionadail sin cuideachd:
Earra-Ghaidheal is Bod, Baile Dhun Dé, Combhairle na
Gaidhealtachd agus Comhairle nan Eilean Siar.

Anns na h-Eileanan Siar far a bheil Barraigh, Beinn na
Faoghla agus Steodrnabhagh, bha sgilean Gaidhlig aig

corr is 52.7% den t-sluagh. Bha an aireamh sa chiad seo
gu math nas airde na ann an sgire sam bith eile. Ann an
Roinn na Gaidhealtachd, far a bheil puirt-adhair Inbhir Nis
agus Inbhir Uige Taigh lain Ghrot suidhichte, bha sgilean
Gaidhlig air choireigin aig 8.1% den t-sluagh; ann an
Earra-Ghaidheal agus Bod, far a bheil puirt-adhair Cheann
Loch Chille, ile agus Thiriodh suidhichte, bha sgilean
Gaidhlig aig 6.2% den t-sluagh.

Bha sgilean Gaidhlig aig nas lugha de 2% an urra ann am
Baile Dhun Dé (Port-adhair Dhun Dé), Arcaibh (Port-adhair
Kirkwall) agus Sealtainn (Port-adhair Sumburgh).

Bidh tri de na h-ughdarrasan ionadail cuideachd a’ toirt
seachad Foghlam tro Meadhan na Gaidhlig (FtG) agus
Foghlam Luchd-ionnsachaidh (FLI): Earra-Ghaidheal agus
Bod, Comhairle na Gaidhealtachd agus na h-Eileanan Siar.
A réir figearan a chaidh a chruinneachadh airson 2022/23,
tha iad a' sealltainn gun robh 3.8% de sgoilearan bun-sgoile
agus 2.2% de sgoilearan ard-sgoile gan teagasg sa
Ghaidhlig, agus gun robh 23.5% de sgoilearan bun-sgoile
agus 9.3% de sgoilearan ard-sgoile ag ionnsachadh na
Gaidhlig.

Airson Roinn na Gaidhealtachd, bha 6.7% de sgoilearan
bun-sgoile agus 2.8% de sgoilearan ard-sgoile gan
teagasg sa Ghaidhlig, agus bha 2.1% de sgoilearan
bun-sgoile agus 6.5% de sgoilearan ard-sgoile ag
ionnsachadh na Gaidhlig. A réir figearan a’ chunntais-sluaigh
gu h-ard, tha na h-aireamhan sa cheud fada nas airde airson
nan Eilean Siar, le 45% de sgoilearan bun-sgoile agus
27.5% de sgoilearan ard-sgoile gan teagasg tro mheadhan
na Gaidhlig. Bha 54.9% de sgoilearan bun-sgoile agus
57.2% de sgoilearan ard-sgoile sna sgirean sin ag
ionnsachadh na Gaidhlig.

Tha raon farsaing de thachartasan Gaidhlig air feadh nan
coimhearsnachdan againn a bhios a’ taladh aireamhan
mora de luchd-turais, nam measg tachartasan Féis Rois,
Feis Bhlas, HebCelt, agus am Mod Naiseanta Rioghail.

NRS - tus: Claran Naiseanta na h-Alba, tro Chead
Fosgailte an Riaghaltais.

Foghlam tro Mheadhan na Gaidhlig — Tus: Bord na Gaidhlig

Puirt-adhair na Gaidhealtachd is nan Eilean Earranta — Plana Gaidhlig 2026-2031



Suirbhidh air comasan Gaidhlig taobh a-staigh
na buidhne

Mar phairt den obair ullachaidh againn air an eagran seo
den Phlana Gaidhlig againn, rinn sinn suirbhidh sgilean de
luchd-obrach na buidhne againn sa Ghearran 2026. Lion
283 luchd-obrach co-dhil aon cheist. 'S e ire freagairt de
41% a bha seo.

Fhuair an t-suirbhidh a-mach gu bheil sgilean

Gaidhlig aig 19% den luchd-freagairt, a' gabhail a-steach
luchd-toiseachaidh a tha ag ionnsachadh na Gaidhlig aig
an am seo. Tha an aireamh seo ag éirigh gu 61% airson
nan Eileanan Siar agus gu 39% airson Earra-Ghaidheal
agus Bod. B’ e comas Gaidhlig labhairteach a thuigsinn
agus a bhith comasach air Gaidhlig a bhruidhinn na
sgilean a bu trice a chaidh aithris, agus b’ e comas
leughaidh Gaidhlig agus comas air Gaidhlig a
sgriobhadh na sgilean a bu lugha a chaidh aithris.

Bidh 13% den luchd-freagairt seo a' cleachdadh an

cuid sgilean Gaidhlig nuair a bhios iad ag obair aig HIAL,
gu h-araidh le bhith a' bruidhinn Gaidhlig ri dacine eile
bho am gu am. Tha an fheadhainn nach bi a' cleachdadh
na Gaidhlig aig an obair a’ toirt seachad grunn diofar
adhbharan, nam measg nach urrainn do cho-obraichean
agus luchd-ceannach Gaidhlig a bhruidhinn, nach eil iad
a' faireachdainn misneachail gu ledr no nach eil Gaidhlig
gu ledr aca, no nach eil iad airson gum bi duil ann gum
bruidhinn iad Gaidhlig aig an obair.

As an 81% de luchd-freagairt aig nach eil sgilean Gaidhlig,
tha tidh aig 16% ann a bhith ag ionnsachadh na Gaidhlig,
agus tha seo ag éirigh gu 27% airson nan Eileanan Siar
agus 17% airson Inbhir Nis/Priomh Oifis.

As an 19% aig a bheil sgilean sa Ghaidhlig, tha 12%
an-drasta a' déanamh obair ionnsachaidh a bharrachd.
As an 88% aig a bheil sgilean canan mar-tha, bha tidh
aig 47% ann a bhith a' toirt piseach air an cuid Gaidhlig.

Ge b’ e dé an ire de sgilean Gaidhlig a th’ aca an-drasta,
dhaibhsan aig a bheil tidh ann a bhith ag ionnsachadh
na Gaidhlig, b’ e adhbharan soisealta is pearsanta an

da phriomh adhbhar a bh' aca airson sin a dhéanamh,
agus mar thoradh air a bhith a' faireachdainn gu bheil

a' Ghaidhlig cudromach dhan choimhearsnachd aca.

Chaidh iarraidh air luchd-freagairt beachdan sonraichte
a thoirt seachad airson a' Phlana Gaidhlig seo, agus
fhuaireadh 15 molaidhean. Chaidh beachdachadh

orra seo uile agus chaidh an toirt a-steach dhan

Phlana far a bheil sin iomchaidh.

Combhla ris na Tosgairean Gaidhlig againn, chaidh
co-chomhairle dhireach a chumail ri ceannardan roinne
agus manaidsearan phort-adhair mu mholaidhean ionadail
airson a' Phlana, a chaidh a thoirt a-steach dhan Phlana far
an robh sin comasach.

Co-chomhairle phoblach air an Dreachd Plana
Gaidhlig

Ri lionadh as déidh dhan cho-chombhairle tighinn gu
crich.

www.hial.co.uk



Gealltanasan Ro-innleachdail

Gealltanasan Ro-innleachdail

Tha na gealltanasan ro-innleachdail againn a' co-thaobhadh
ri priomh amas Plana Naiseanta na Gaidhlig 2023-2028, is e
sin cleachdadh is ionnsachadh na Gaidhlig a mheudachadh,
agus ardachadh a ghabhas tomhas ann an aireamhan
dhaoine aig a bheil Gaidhlig agus a tha a’ cumail taic rithe.

Tha iad cuideachd a’ sealltainn far as fthearr as urrainn
dhuinn buaidh a thoirt air cleachdadh na Gaidhlig agus taic
a thoirt dhi taobh a-staigh co-theacsa amasan is adhbharan
ro-innleachdail HIAL, mar a chaidh a mhineachadh sa Phlana
Ro-innleachdail Uraichte againn airson 2023-2028.

Chaidh na h-amasan ro-innleachdail againn a stitireadh
cuideachd leis na prionnsapalan gum bu choir co-ionannachd
spéis a bhith aig a' Ghaidhlig agus a' Bheurla, gum bu choir
dhuinn a bhith comasach air seirbheisean a thairgsinn gu
gniomhach tro mheadhan na Gaidhlig, agus gum bu choir

na gealltanasan againn a bhith reusanta agus co-réireach

a reir ar focas obrachaidh agus feumalachdan nan
coimhearsnachdan a bhios sinn a’ frithealadh.

Cuir ri cleachdadh na Gaidhlig agus ris
an aireamh de dhaoine a tha a’ bruidhinn
agus a’ cumail taic ris a’ Ghaidhlig:

= A thaobh ghoireasan, bheir sinn priomhachas do
na coimhearsnachdan sin far a bheil sgilean Gaidhlig
aig corr is 20% den t-sluagh.

= Cumaidh sinn oirnn a cur ri faicsinneachd agus inbhe
na Gaidhlig tro na seirbheisean poblach agus corporra
againn

= Obraichidh sinn leis a' choimhearsnachd san
fharsaingeachd agus togaidh sinn com-pairteachasan gus
taic a thoirt do chothroman gus Gaidhlig a chleachdadh
agus ionnsachadh, a bharrachd air a bhith a’ co-roinn
deagh chleachdadh.

= Cuiridh sinn an gniomh riatanasan sonraichte sam bith
a bhios riatanach fon lagh a thaobh Sgirean Canain
Sonraichte a dh'fhaodadh a bhith air ainmeachadh fo Achd
nan Canan Albannach 2025, le targaidean iomchaidh.

= Gaéillidh sinn ri riatanas sam bith fo ro-innleachd Ghaidhlig
a bhios a' dol an aite Plana Naiseanta na Gaidhlig

Cuir ri cleachdadh is ionnsachadh na Gaidhlig agus

cuir ris an aireamh de dhaoine a tha a’ bruidhinn

agus a’ cumail ta ic ris @’ Ghaidhlig:

= Bidh sinn a’ sealltainn agus a’ foillseachadh an dealais
againn dhan Ghaidhlig dhan luchd-obrach againn agus &'
com-pairteachadh leis an luchd-obrach gus cnapan-starra
a thaobh cothrom air tréanadh is ionnsachadh Gaidhlig a
chomharrachadh is a thoirt air falbh

Puirt-adhair na Gaidhealtachd is nan Eilean Earranta — Plana Gaidhlig 2026-2031



Gealltanasan a’ Phlana

Cuir ri cleachdadh na Gaidhlig agus ris an aireimh de dhaoine a tha a’ bruidhinn agus

a’ cumail taic ris @’ Ghaidhlig leis na h-amasan ro-innleachdail a leanas:

Thoir priomhachas do na coimhearsnachdan far a bheil beagan sgilean Gaidhlig

aig corr is 20% den t-sluagh.

Cleachdaidh Laithreach

A bharrachd air puirt-adhair

Kirkwall agus Sumburgh, bidh sinn

a' laimhseachadh a h-uile port-adhair
gu co-ionnan fo na gniomhan againn sa
Phlana Gaidhlig.

Ach, bho chionn ghoirid tha sinn air
toiseachadh air focas nas sonraichte
a chur air coimhearsnachdan far

a bheil Gaidhlig air a chleachdadh

le 20% no barrachd den t-sluagh.

Gniomhan a tha a dhith

Cuir focas a bharrachd air
coimhearsnachdan far a bheil Gaidhlig
air a cleachdadh le 20% no barrachd
den t-sluagh agus far a bheil aireamhan
luchd-tadhail nach beag. Barraigh,
Beinn na Faoghla, Inbhir Nis agus
Stedrnabhagh air feadh gach eileamaid
den Phlana.

Cuir ri faicsinneachd agus inbhe na Gaidhlig tro na seirbheisean poblach

agus corporra againn.

Ceann-latha
Targaid

Bho bhliadhna
a h-aon.

Uallach

Conaltradh.

Cleachdaidh Laithreach

Tha na suaicheantasan da-chananach
againn a’ toirt inbhe cho-ionnan

dhan Ghaidhlig is dhan Bheurla,

agus bidh sinn a' toirt seachad
soidhnichean da-chananach, storasan
puirt-adhair, susbaint air-loidhne agus
sgriobhainnean corporra ard-inbhe.

Gheibh custamairean cothrom
conaltradh a dhéanambh rinn ann
an Gaidhlig sgriobhte, agus gu
pearsanta nuair a cheadaicheas
suidheachadh sgiobachd seo.

Gniomhan a tha a dhith

Comharraich agus brosnaich
cothroman a bharrachd gus conaltradh
rinn sa Ghaidhlig.

Comharraich agus cuir an gniomh
cothroman a bharrachd gus cur ri
faicsinneachd agus inbhe na Gaidhlig.

Ceann-latha
Targaid

Mean air
mhean thar
beatha a’
phlana.

Uallach

Conaltradh.

Obraich leis a’ choimhearsnachd san fharsaingeachd agus tog com-pairteachasan gus taic a chumail ri cothroman gus

Gaidhlig a chleachdadh agus ionnsachadh, a bharrachd air a bhith a' co-roinn deagh chleachdadh.

Cleachdaidh Laithreach

Cleachdaidh sinn stuthan Gaidhlig ann
an tachartasan coimhearsnachd sam
bith leithid féilltean dreuchdan no
laithean fosgailte, agus bha Port-adhair
Inbhir Nis an sas ann an Ceilidh air
Chuairt aig Féis Rois ann an 2025.

Gniomhan a tha a dhith

Cuir focas air co-obrachadh leis a'
choimhearsnachd san tharsaingeachd gus
cothroman a thoirt seachad gus Gaidhlig a
chleachdadh agus ionnsachadh, a' gabhail
a-steach a bhith a’ brosnachadh
thachartasan ionadail agus gniomhachdan
ann an ionadan coimhearsnachd.

Comharraich cothroman sam bith airson
obrachadh le com-pairtichean gus
cleachdadh na Gaidhlig adhartachadh agus
gus deagh chleachdadh a cho-roinn.

Ceann-latha
Targaid

Mean air
mhean thar
beatha a’
phlana.

Uallach

Conaltradh.

www.hial.co.uk



Cuir an gniomh riatanasan sonraichte sam bith a bhios riatanach fon lagh a thaobh Sgirean Canain Sonraichte

a dh’fhaodadh a bhith air ainmeachadh fo Achd nan Canan Albannach 2025, le targaidean iomchaidh.

Cleachdaidh Laithreach

Bidh sinn a' frithealadh a h-uile
coinneamh aig lionra nam Planaichean
Gaidhlig Reachdail gus am bi sinn
fiosraichte.

Gniomhan a tha a dhith

Cuir an gniomh riatanach sonraichte
sam bith agus uraich gniomhan sa
Phlana Ghaidhlig againn ma bhios sin
a dhith.

Ceann-latha

Targaid

Déan léirmheas
gach bliadhna
agus co-dhuin
air targaidean
iomchaidh
nuair a tha
feumalachdan
air an
comharrachadh.

Uallach

Conaltradh.

Géillear ri riatanas sam bith fo ro-innleachd Ghaidhlig a bhios a' dol an aite Plana Naiseanta na Gaidhlig

Cleachdaidh Laithreach

Bidh sinn a' frithealadh a

h-uile coinneamh aig lionra nam
Planaichean Gaidhlig Reachdail
gus am bi sinn fiosraichte.

Gniomhan a tha a dhith

Cuir an gniomh riatanach sonraichte
sam bith agus uraich gniomhan sa
Phlana Ghaidhlig againn ma bhios sin
a dhith.

Ceann-latha
Targaid

Déan léirmheas
gach bliadhna
agus co-dhuin
air targaidean
iomchaidh
nuair a tha
feumalachdan
air an
comharrachadh.

Uallach

Conaltradh.

Cuir ri cleachdadh is ionnsachadh na Gaidhlig agus cuir ris an aireimh de dhaoine a tha

a bruidhinn agus a' cumail taic ris a' Ghaidhlig leis an amas ro-innleachdail a leanas:

Seall agus foillsich an dealas againn dhan Ghaidhlig dhan luchd-obrach againn agus com-pairtich leis an luchd-obrach

gus cnapan-starra a thaobh cothrom air tréanadh is ionnsachadh Gaidhlig a chomharrachadh is a thoirt air falbh.

cunbhalach air a’ Phlana Ghaidhlig
againn, a' toirt seachad seata-innealan
canain agus tréanadh mothachaidh, '
foillseachadh chothroman gus Gaidhlig
ionnsachadh agus a chleachdadh,
agus le Tosgairean Gaidhlig ionadail
agus Curaidh Gaidhlig air Bord-
stitiridh HIAL.

an ionnsachadh na Gaidhlig agus ann
an gniomhan a' Phlana againn.

Cuir an gniomh modhan ura a dh'fhaodadh
a bhith freagarrach airson seiseanan
mothachaidh Gaidhlig agus cothroman
ionnsachaidh canain a thoirt do gach
neach-obrach.

Brosnaich HIAL barrachd mar aite-obrach
a bhrosnaicheas cleachdadh na Gaidhlig.

Cleachdaidh Laithreach Gniomhan a tha a dhith Foant @@ | valiach
Bidh sinn a’ sealltainn an dealais Comharraich agus thoir a-staigh doighean | Mean air Conaltradh.
againn dhan Ghaidhlig agus ura gus dubhlain a laimhseachadh mhean thar

a’ com-pairteachadh leis an agus a lughdachadh, a’ neartachadh beatha a'

luchd-obrach againn tro urachaidhean com-pairteachas luchd-obrach ann phlana.

Puirt-adhair na Gaidhealtachd is nan Eilean Earranta — Plana Gaidhlig 2026-2031




Port-adhair Inbhir Nis




Gealltanasan Corporra

Gnathasan canain

Bidh an stuth sgriobhte uile a' leantainn an tionndadh as uire de Ghnathachas Litreachaidh na Gaidhlig

Cleachdadh laithreach Dleastanas

Bidh eadar-theangairean fo chumhnant a' dearbhadh gu bheil iad a' cumail ris na riatanasan

agus gu bheil stuthan sgriobhte HIAL a réir Gnathasan Litreachaidh na Gaidhlig. Conaltradh.

Gniomhan a dhith Bliadhna 1 | Bliadhna 2 ' Bliadhna 3 | Bliadhna 4 | Bliadhna 5

Cumaidh sinn oirnn a' déanamh cinnteach gun daingnich
eadar-theangairean fo chumhnant gu bheil iad a’ cumail ris na
riatanasan agus gu bheil stuthan sgriobhte HIAL a réir Gnathasan
Litreachaidh na Gaidhlig.

Bithear a’ sireadh is a’ leantainn comhairle air ainmean-aite bho Ainmean-Aite na h-Alba

Cleachdadh laithreach Dleastanas

Bidh eadar-theangairean fo chumhnant a' daingneachadh gum bithear agus a' sireadh comhairle Conaltradh
air ainmean-aite Gaidhlig bho Ainmean-Aite na h-Alba. '

Gniomhan a dhith Bliadhna 1 | Bliadhna 2 ' Bliadhna 3 | Bliadhna 4 | Bliadhna 5

Cum oirnn a’ déanamh cinnteach gu bheil eadar-theangairean a’
daingneachadh gu bheil comhairle air ainmean-aite Gaidhlig bho
Ainmean-Aite na h-Alba ga h-iarraidh agus ga cleachdadh.

Aithne

Tha aithne chorporra HIAL a’ nochdadh spéis cho-ionann dhan Ghaidhlig agus dhan Bheurla

Cleachdadh laithreach Dleastanas
Tha suaicheantasan corporra HIAL a' toirt speis cho-ionnan dhan Ghaidhlig is dhan Bheurla
agus tha iad gan cleachdadh gu farsaing air feadh ar storasan. Conaltradh.

A bharrachd air seo, tha soidhnichean ura agus uraichte da-chananach.

Gniomhan a dhith

Bliadhna 1

Bliadhna 2

Bliadhna 3 | Bliadhna 4 | Bliadhna 5

Lean cleachdadh laithreach agus déan léirmheas air gach
bliadhna.

Airson a h-uile dealbh-camara is bhidio ur, déan cinnteach gu
bheil na soidhnichean/suaicheantasan da-chananach againn air
eididhean air an glacadh.

Uraich in-stitiridhean brannd aig HIAL gus an nochd e a’
cho-ionannachd a thathar a’ toirt dhan Ghaidhlig
agus dhan Bheurla.

Conaltradh

Cuir @’ Ghaidhlig aig cridhe libhrigeadh nan seirbheisean loidhne-aghaidh againn

Cleachdadh laithreach Dleastanas
Tha Gaidhlig air a toirt a-steach gu follaiseach air feadh nam port-adhair, tro shuaicheantasan
agus teacsa.
A bharrachd air soidhnichean is postairean a-staigh agus a-muigh, tha a’ Ghaidhlig follaiseach
cuideachd air sgrinichean fiosrachaidh seirbheisean adhair, eididhean, carbadan, agus
stitiridhean geata-d aig Port-adhair Inbhir Nis.
Thathar a’ brosnachadh co-obraichean gus na stuthan brosnachaidh #Cleachdi a thaisbeanadh Conaltradh /
tro iomairt taobh a-staigh na buidhne gach bliadhna. Obrachaidhean.
Tha teachdaireachdan failte fon da-chananach aig a h-uile port-adhair; aig puirt-adhair
Bharraigh, Bheinn na Faoghla agus Stedrnabhaigh tha iad gu tur da-chananach.
Bha Port-adhair Inbhir Nis na phairt de Chéilidh air Chuairt 2025 aig Feis Rois.
Bidh na sgriobhainnean tairgse againn a’ toirt iomradh air ar dealas a thaobh a’ Phlana Ghaidhlig
againn.
Gniomhan a dhith Bliadhna 1 | Bliadhna 2 ' Bliadhna 3 | Bliadhna 4 | Bliadhna 5

Lean cleachdadh laithreach agus déan léirmheas air gach
bliadhna.

Rannsaich an gabh Inbhir Nis agus puirt-adhair eile a ghabhail
a-steach anns a' Cheilidh air Chuairt aig Féis Rois.

Rannsaich an comas cleachdadh na Gaidhlig a mheudachadh
barrachd anns na puirt-adhair againn, mar eisimpleir brataichean-
seasaimh airson Téarainteachd.

Rannsaich am biodh e comasach cedl, réidio no telebhisean
Gaidhlig a chraoladh anns na toglaichean puirt-adhair.

Puirt-adhair na Gaidhealtachd is nan Eilean Earranta — Plana Gaidhlig 2026-2031

Conaltradh

Cleachdadh na Gaidhlig leis an luchd-obrach nan cuid obrach

Cleachdadh laithreach Dleastanas

Tro bhith a’ brosnachadh ar dealas dhan Ghaidhlig agus ar Plana Gaidhlig gu leantainneach,
thathar a’ brosnachadh cho-obraichean gus a’ Ghaidhlig a chleachdadh aig an obair.

Tha cothrom aig a h-uile co-obraiche air ar seata-innealan Gaidhlig taobh a-staigh na buidhne.
Tha seo ag amas gu sonraichte air faclan is abairtean sgriobhte agus faidhlichean claisneachd
dhiubh a tha co-cheangailte ri siubhal agus puirt-adhair.

Tha Tosgairean Gaidhlig an sas aig cuid de na puirt-adhair.

Rinneadh suirbhidh luchd-obrach ann an 2025 ag amas air na sgiobaidhean aig puirt-adhair
Bharraigh, Bheinn na Faoghla agus Steornabhaigh gus tricead agus nadar a’ chonaltraidh sa
Ghaidhlig le luchd-siubhail agus luchd-tidh a chomharrachadh.

Conaltradh /
Obrachaidhean.

Rinneadh suirbhidh air a h-uile neach-obrach ann an 2022 agus 2026 airson ionnsachadh

mu bheachdan a thaobh na Gaidhlig, gus ionnsachadh cia mheud daoine aig a bheil sgilean
Gaidhlig, cleachdadh na Gaidhlig ann an HIAL, agus an ire uidh a th' aig dacine ann a bhith &’
faighinn sgilean Gaidhlig. Mar thoradh air toraidhean suirbhidh an luchd-obrach ann an 2022,
dh'atharraich sinn am focas aig cuid de na gniomhan againn fo ar plana airson 2021-2026, agus
tha suirbhidh 2026 air buaidh a thoirt air a' Phlana Gaidhlig seo gus feuchainn ri cleachdadh na
Gaidhlig san aite obrach a mheudachadh.

Gniomhan a dhith Bliadhna 1 | Bliadhna 2 ' Bliadhna 3 | Bliadhna 4 | Bliadhna 5

Lean cleachdadh laithreach agus déan léirmheas air gach
bliadhna.

lomairt taobh a-staigh na buidhne gus #GachLatha
a bhrosnachadh.

Déan measadh air éifeachdas iomairtean laithreach taobh
a-staigh na buidhne agus an gabh piseach a thoirt air.

Deéan measgachadh air éifeachdas an t-seata-innealan agus
fiosrachadh a-staigh agus uraich iad seo mar a dh'fheumar.

Suirbhidh luchd-obrach air sgilean Gaidhlig, gus cumadh
a thoirt air a' cheathramh Plana Gaidhlig.

Conaltradh

Litrichean is post-d

Cleachdadh laithreach Dleastanas

Gabhaidh sinn ri conaltradh sgriobhte bho luchd-siubhail ann an Gaidhlig, a tha air a

chomharrachadh air duilleag na Gaidhlig air larach-lin HIAL. Conaltradh /
Obrachaidhean.

Tha ar Poileasaidh Fios air Ais Chustamairean ri fhaighinn sa Bheurla agus sa Ghaidhlig.

Gniomhan a dhith

Bliadhna 1

Bliadhna 2

Bliadhna 3 | Bliadhna 4 | Bliadhna 5

Lean cleachdadh laithreach agus déan léirmheas air gach
bliadhna.

Rannsaich agus cuir an gniomh doighean gus mothachadh
a thogail gu bheil sinn a’ gabhail ri conaltradh sgriobhte sa
Ghaidhlig, a' gabhail a-steach iomairt air na meadhanan
soisealta.

Bidh suirbhidh chustamairean HIAL ri fhaighinn sa Ghaidhlig.

Déan sgrudadh air ion-dhéantachd earrann mhiosail Gaidhlig
a bhith san iris a-staigh agus toisich seo ma bhios sin
iomchaidh.

Déan sgrudadh air ion-dhéantachd earrann mhiosail Gaidhlig
a bhith san iris a-staigh agus toisich seo ma bhios sin
iomchaidh.

Conaltradh

Meadhanan soisealta

Cleachdadh laithreach Dleastanas

Ni sinn agus postaidh sinn susbaint air na meadhanan soisealta mun Ghaidhlig agus mun Phlana

Ghaidhlig againn gu da-chananach, a' gabhail a-steach airson Seachdain na Gaidhilg.

Ni sinn agus postaidh sinn susbaint air na meadhanan soisealta mun Aithisg Bhliadhnail againn Conaltradh.

gu da-chananach.

Bidh sinn a' co-roinn susbaint Ghaidhlig iomchaidh air na meadhanan soisealta.

Gniomhan a dhith Bliadhna 1 | Bliadhna 2 ' Bliadhna 3 | Bliadhna 4 | Bliadhna 5

Lean cleachdadh laithreach agus déan léirmheas air gach
bliadhna.

Coimhead air doighean gus cur ri da-chananas air na
meadhanan soisealta agus déan sgrudadh air irean
com-pairteachaidh.

Dean ath-sgrudadh air agus, mas urrainnear, leudaich an liosta
de bhuidhnean Gaidhlig bhon am bi sinn a' co-roinn susbaint
shoisealta.

Coimhead air cho freagarrach 's a bhiodh iomairt 'Facal
Gaidhlig na miosa’ anns na meadhanan soisealta, a' gabhail
a-steach comas com-pairteachaidh.

www.hial.co.uk



Conaltradh

Com-pairteachadh leis a’ Phoball

Cleachdadh laithreach

Dleastanas

agus bheir sinn seachad eadar-theangachadh nuair as urrainnear.

Bidh sinn a' toirt seachad stuthan sanasachd da-chananach airson tachartasan, nam measg
feilltean dreuchdan, laithean fosgailte coimhearsnachd, agus tachartasan STEM.

Tha brataichean-seasaimh da-chananach againn airson cleachdadh aig tachartasan, nam
measg féilltean dreuchdan, laithean fosgailte coimhearsnachd, agus tachartasan STEM.

Airson feilltean dreuchdan, bheir sinn seachad postairean da-chananach gus sgoilearan
a stiuireadh do na duilleagan buntainneach air an laraich-lin againn.

Freagraidh sinn iarrtasan airson eadar-theangairean airson tachartasan poblach an-comhnaidh,

Conaltradh.

Gniomhan a dhith Bliadhna 1 | Bliadhna 2

Bliadhna 3

Bliadhna 4

Bliadhna 5

Lean cleachdadh laithreach agus déan léirmheas air gach
bliadhna.

Coimhead air doighean gus cuir ri cleachdadh na Gaidhlig aig
tachartasan poblach, a' gabhail a-steach tro shanasachd.

Obraich leis a' choimhearsnachd san fharsaingeachd gus cothroman
a thoirt seachad gus Gaidhlig a chleachdadh agus ionnsachadh, @’
gabhail a-steach a bhith a' brosnachadh thachartasan ionadail agus
gniomhachdan ann an ionadan coimhearsnachd.

Roghainnean

Daimh phoblach, meadhanan agus foillseachaidhean corporra

Cleachdadh laithreach Dleastanas

Tha a h-uile sgriobhainn chorporra ard-iomhaigh air fhoillseachadh gu da-chananach, le fiosan

naidheachd da-chananach agus susbaint meadhanan soisealta co-cheangailte far a bheil sin

iomchaidh. Conaltradh.

Tha treanadh meadhanan aig na h-ard-mhanaidsearan againn agus tha iad lan eolach air

a' Phlana Gaidhlig againn.

Gniomhan a dhith Bliadhna 1 | Bliadhna 2 ' Bliadhna 3 | Bliadhna 4 ' Bliadhna 5

Lean cleachdadh laithreach agus déan léirmheas air gach
bliadhna.

Déan sgrudadh ion-dhéantachd air a bhith a’ cruthachadh
sgeulachdan a tha gu sonraichte mun Ghaidhlig aig na puirt-adhair
againn agus mu dheidhinn cho-obraichean aig a bheil Gaidhlig.

Cleachdadh laithreach Dleastanas

Air sgath nan riatanasan airson barantas AAA, chan urrainn dhuinn larach-lin gu tur

da-chananach a thoirt seachad.

Bidh sinn a' toirt seachad fiosrachadh corporra cudromach san da chanan, a’ gabhail a-steach =~ Conaltradh.

eachdraidh HIAL, agus tha duilleag shonraichte againn mun Ghaidhlig agus a cultar anns na

sgirean obrachaidh againn agus anns na puirt-adhair againn.

Gniomhan a dhith Bliadhna 1 | Bliadhna 2 | Bliadhna 3 ' Bliadhna4 Bliadhna 5

Lean cleachdadh laithreach agus déan léirmheas air gach
bliadhna.

Cuir susbaint da-chananach ri duilleagan a bharrachd
a tha ann mar-tha, mar eisimpleir air na duilleagan eachdraidh
puirt-adhair againn.

Cruthaich duilleag dha-chananan Phlana Ghaidhlig ch ur mu.

% Luchd-obrach

Cleachdadh laithreach

Dleastanas

Tha inntrigidh do luchd-obrach a’ toirt iomradh air a’ Phlana Gaidhlig againn agus a’ sealltainn
dhan luchd-obrach againn mar a gheibh iad cothrom air na goireasan a-staigh againn.

Tha cothrom aig a h-uile co-obraiche air earrann a' Phlana Gaidhlig air an eadra-lion againn,
a tha a’ gabhail a-steach nan aithisgean sgrudaidh againn.

Chaidh grunn cursaichean tréanaidh mothachaidh Gaidhlig in-thaigh a chur air doigh le
pairt-mhaoineachadh le Bord na Gaidhlig agus air an libhrigeadh le Féisean nan Gaidheal.

Bhrosnaich sinn na Seiseanan tréanadh mothachaidh Gaidhlig do Bhuidhnean Poblach agus
bhuidhnean eile (air an libhrigeadh le Féisean nan Gaidheal).

Chomharraich suirbhidh an luchd-obrach ann an 2026 gun robh 9% de luchd-freagairt air
tréanadh a fhrithealadh no air goireasan a chleachdadh, ag éirigh gu 17% airson nan Eilean
Siar agus 16% airson Inbhir Nis agus a' Phriomh Oifis.

Conaltradh /

Goireasan Daonna.

Gniomhan a dhith Bliadhna 1 | Bliadhna 2 | Bliadhna 3 | Bliadhna 4

Bliadhna 5

Lean cleachdadh laithreach agus déan léirmheas air gach
bliadhna.

Comharraich agus cuir an gniomh na doighean as
eéifeachdaiche gus com-pairteachadh cho-obraichean a
mheudachadh le tréanadh agus goireasan eile taobh a-staigh
na buidhne, taobh a-staigh co-theacsa riatanasan obrach.

Coimhead air a’' cheist an e tréanadh mothachaidh Gaidhlig
aon-uair no air-loidhne as freagarraiche do luchd-obrach.

Coimhead air obair com-pairteach airson tréanadh
mothachaidh Gaidhlig a libhrigeadh.

Cuir treanadh mothachaidh Gaidhlig air doigh, no cruthaich
cursa a réir toil an luchd-obrach.

% Luchd-obrach

lonnsachadh canain

Cleachdadh laithreach

Dleastanas

Tha cothrom aig a h-uile co-obraiche air na goireasan againn taobh a-staigh na buidhne, a tha a’'
gabhail a-steach briathrachas ann an cruth claisneachd is sgriobhte airson suidheachaidhean
abhaisteach ann am puirt-adhair. Tha na goireasan seo air an cuir air adhart taobh a-staigh na
buidhne gu leantainneach, tron eadra-lion agus tro artaigilean san iris-D a-staigh againn.

Bidh goireasan air an taobh a-staigh cuideachd a’ comharrachadh chursaichean canain
an-asgaidh agus paighte (leithid Duolingo agus Ceolas) agus bidh sinn gam brosnachadh air an
taobh a-staigh tro artaigilean eadra-lion agus san iris-d againn.

Tha toraidhean bho sgrudadh luchd-obrach 2026 a’ sealltainn nach eil sgilean Gaidhlig aig
81% den luchd-freagairt; tha uidh aig 16% dhiubh ann a bhith ag ionnsachadh na Gaidhlig
(86 luchd-obraich uile gu I&ir). As na co-obraichean aig a bheil sgilean Gaidhlig aig an am seo,
tha 12% a' déanamh obair ionnsachaidh a bharrachd aig an am seo (6 luchd-obrach uile gu
l&ir). As na co-obraichean aig a bheil sgilean Gaidhlig ach nach eil a’ déanamh barrachd
ionnsachaidh an-drasta, tha 43% ag iarraidh barrachd ionnsachaidh a dheanamh

(18 luchd-freagairt gu h-iomlan).

Bha coig de na coig molaidhean deug bho shuirbhidh an luchd-obrach airson a' Phlana Ghaidhlig
a' buntainn ri bhith a’ tabhann chlasaichean canain air-loidhne no stéidhichte aig a' phort-adhair,
no a' paigheadh airson luchd-obrach a bhith an lathair aig clasaichean a tha ann mar-tha; chaidh
moladh cuideachd ré nan comhraidhean le manaidsearan puirt-adhair gum bu choir ionnsachadh
canain a thabhann do luchd-obrach aig a' phort-adhair.

Conaltradh /

Goireasan Daonna.

Gniomhan a dhith Bliadhna 1 | Bliadhna 2 ' Bliadhna 3

Bliadhna 4 | Bliadhna 5

Lean cleachdadh laithreach agus déan léirmheas air gach
bliadhna.

Barrachd rannsachaidh le luchd-obrach gus ire chomasan,
tidh nas fharsainge ann an ionnsachadh na Gaidhlig, agus
an doigh libhrigidh as fhearr leotha a thomhas.

Coimhead air obair com-pairteachais gus ionnsachadh na
Gaidhlig a libhrigeadh, a’ gabhail a-steach tairgsean ionadail a th’
ann mar-tha.

Libhrig cothroman ionnsachaidh canain mar a tha air a
chomharrachadh gu h-ard.

Dean sgrudadh air ion-dhéantachd earrann mhiosail
Gaidhlig a bhith san iris a-staigh agus toisich seo ma
bhios sin iomchaidh.

% Luchd-obrach

A’ fastadh luchd-obrach aig a bheil Gaidhlig

fo-thiotalan Beurla.

(ged a dh'fheumar Beurla a chleachdadh airson eadar-obrachadh le itealain tro Smachd
Trafaig Adhair ge b’ e dé na comasan canain a th' aig na daoine a tha an sas ann).

Tha da dhreach againn den bhidio fastaidh againn — fear le fo-thiotalan Gaidhlig agus fear le

Cleachdadh laithreach Dleastanas
Tha na faclan a leanas sa h-uile sanas obrach 'Mar thaic dhan dealas againn dhan Ghaidhlig

agus a cultar, mar a tha air a chur an céill sa Phlana Ghaidhlig againn, tha sinn a’ cur failte air

iarrtasan bho dhaoine aig a bheil sgilean Gaidhlig'.

Tha a' Ghaidhlig air a liostadh mar sgil ion-mhiannaichte anns a h-uile tuairisgeul obrach Conaltradh /

Goireasan Daonna.

Gniomhan a dhith

Bliadhna 1

Bliadhna 2

Bliadhna 3

Bliadhna 4

Bliadhna 5

Lean cleachdadh laithreach agus déan léirmheas air gach
bliadhna.

Ruith iomairt air na meadhanan soisealta gus a' bhideo
fastaidh againn le fo-thiotalan Gaidhlig a bhrosnachadh.

Mar phairt de dh'iomairtean soisealta Seachdain na Gaidhlig,
seallaidh sinn gu bheil sinn a' cur failte air tagraidhean bho
luchd-labhairt na Gaidhlig.

Déan sgrudadh so-dhéantachd air fo-thiotalan Gaidhlig
a chur air bhidiothan aig puirt-adhair laithreach ann am
priomh aiteachan.

Nuair a theéid bhidiothan puirt-adhair irachadh, comharraich
co-obraichean le Gaidhlig agus brosnaich iad gu gniomhach
gus earrannan goirid a chlaradh sa Ghaidhlig.

lomairt meadhanan soisealta Gaidhlig gus ar luchd-labhairt
Gaidhlig a thaisbeanadh agus bhidiothan Gaidhlig sam bith
a théid a chruthachadh a thaisbeanadh.

Puirt-adhair na Gaidhealtachd is nan Eilean Earranta — Plana Gaidhlig 2026-2031

Am Plana Gaidhlig anns an Structar

Chorporra

Uallach airson a’ phlana

Tha am plana seo na phoileasaidh aig HIAL, a chaidh
aontachadh leis a' Bhord Stitiridh againn agus leis an
Sgioba Ceannais Ro-innleachdail againn.

Tha uallach iomlan air an Ard-oifigear HIAL, Paul Kelsall,
airson ullachadh, libhrigeadh agus sgrudadh Plana Gaidhlig
HIAL.

'S e Kate Davies, Manaidsear Conaltraidh am priomh ard
oifigear le uallach obrachail agus ceannas air deasachadh,
cur an gniomh agus sgrudadh

a' phlana.

Foillseachadh agus sanasachd a’ phlana

Theid Plana Gaidhlig HIAL fhoillseachadh gu da-chananach
air hial.co.uk

A bharrachd air seo, ni sinn mar a leanas:

= cuiridh sinn a-mach fios naidheachd mu fhoillseachadh
a' phlana

= brosnaichear e gu da-chananach tro na cunntasan
corporra aig HIAL anns na meadhanan soisealta

= déan sanasachd air a’ phlana agus déan cinnteach
gu bheil e ri fhaotainn do cho-obraichean tron eadra-lion
againn agus tron iris-D taobh a-staigh na buidhne againn

= cuir fios gu priomh luchd-uidh agus treas phartaidhean
gu bheil am plana air fhoillseachadh

= cuiridh sinn a-mach leth-bhreacan clo-bhuailte a réir
iarrtais.

A’ goireasachadh is a' buileachadh a’ phlana

Chan eil ach cosgaisean glé bheag aig a' mhor-chuid

de na gniomhan gu h-ard, ged a tha iad a’' cleachdadh
goireasan luchd-obrach, agus tha iad air an abhaisteachadh
taobh a-staigh nan gniomhan againn. Ach, tha feum air
maoineachadh airson grunn ghniomhan, gu sonraichte

a bhith a' leasachadh treéanadh is ionnsachadh canain,

agus eadar-theangachaidhean corporra a bharrachd.

Cumaidh sinn oirnn a’ toirt fios mun phlana do threas
phartaidhean agus brosnaichidh sinn iad gus taic a
thoirt do libhrigeadh a' phlana.

Cumaidh sinn oirnn a’ toirt cothrom dhan luchd-obrach
uile gus cur ri leasachadh leantainneach a’' phlana agus
theéid brosnachadh a thoirt dhaibh taic a chumail

ri libhrigeadh ar cuid amasan.

A’ sgrudadh a’ Phlana

Cumaidh sinn suil air adhartas leis a’ phlana agus cuiridh
sinn aithisg adhartais bhliadhnail ri cheile airson Bord na
Gaidhlig, ar Sgioba Ceannais Ro-innleachdail agus ar
Bord-stitiridh, a théid a co-roinn leis a’ bhuidhinn gu léir.

Earr-radh 1 — Co-chomhairle Phoblach air
a’ Phlana Gaidhlig airson 2026-2031

Chaidh a’ cho-chomhairle phoblach a chumail eadar agus

Ri lionadh as deidh dhan cho-chomhairle tighinn gu
crich.

Eisimpleirean

Puirt-adhair na Gaidhealtachd is nan Eilean Earranta — Plana Gaidhlig 2026-2031

